
XX ғасырдағы Қазақстан 
мəдениеті



• Мəдениеттің дамуына осы уақытқа дейін елеусіз жағдайда 
болған баспа ісін жолға қою белгілі бір ықпал жасады. 
Қазақ мерзімдік баспасының гүлдене бастаған уақыты XX 
ғасырдың бас кезіне тура келді. Бұл кезде кітап басып 
шығару Семей, Омбы, Орал сияқты мəдени орталықтарда 
қарқынды дамыды. XIX ғасырдың соңында «Түркістан 
уалаятының газеті» мен «Дала уалаятының газеті» атты 
екі басылым шығып тұрды. 1905 жылға қарай бірқатар 
жаңа газеттер мен журналдар пайда болды. 1907 жылы 
қазақ зиялыларының бір тобы Санкт-Петербургте 
редакторы Əбдірашид Ибрагимұлы болған «Серке» газетін 
шығара бастады. Бұл газеттің екінші нөмірінде М. 
Дулатовтың «Біздің мақсат» деген мақаласы жарияланды. 
Патша тыңшылары газетті «қазақ халқын барлық үкімет 
орындары мен өкілдеріне қарсы қоздырушы» үндеу 
ретінде қарап, жауып тастады. 1907 жылы наурызда 
Троицкіде бірінші нөмірі шығысымен тыйым салынған 
«Қазақ газеті» жарық көрді.



• Оқу ағарту мен білім идеяларын бұқара арасында 
насихаттау мен бастауыш білім беру жүйесін 
кеңейтуде «Айқап» журналы, «Киргизская степная 
газета», «Степной край», «Қазақ» газеттері елеулі рөл 
атқарды. 1911 жылы Троицкіде «Айқап» журналының 
бірінші нөмірі жарық көрді. Журналдың редакторы 
мен идеялық дем берушісі Мұхаметжан Сералин 
болды. Журнал өдебиеттің дамуы мен қазақ əдеби 
тілінің қалыптасуына үлкен үлес қосты. Онда ауыз 
əдебиеті, этнография, тарих жөніндегі зерттеу 
мақалалар жарияланды. Сол уақытта «Айқап» 
журналы далада мектептер мен медреселер ашу, ескі 
мектеп- терге реформа жасауды насихаттады.



• Журналда түрік жəне парсы тілдерінен аударылған 
шығармалар, мысалы: Фирдаусидің «Шахнамасы» 
жарияланды. 1911 жылдан бастап редакторы 
Сағынгерей Бөкеев болған «Қазақстан» газеті шыға 
бастады. Газетте саяси мақалалардан басқа қазақтар 
мен ноғайлардың халық əдебиеті жөніндегі зерттеу 
мақалалары да жарияланды. Ұлттық баспасөздің 
дамуында Орынбор мен Торғайда 1913-1918 жылдар 
аралығында Ахмет Байтұрсынұлының 
редакторлығымен шығып тұрған «Қазақ» газеті 
ерекше рөл атқарды. Газеттің негізгі міндеттері қазақ 
халқының мəдениетін көтеру, қазақтың əдеби тілі мен 
əдебиетін дамыту болды. Газет беттерінде Ə. 
Бөкейхановтың ауыз əдебиеті мен А. Байтұрсыновтың 
қазақ тілі мен қазақ əдебиеті жөніндегі еңбектеріне 
көп орын берілді.



• 1913 жылы қыркүйектен Петропавловскіде татар 
жəне қазақ тілінде «Есіл даласы» атты газеті шыға 
бастады. Оған жылдың соңында «революциялық 
идеяларды таратқаны» үшін тыйым салынды. 1916 
жылдан 1917 жылдың соңына дейін Ташкентте К. 
Тоғысов басшылық жасаған апталык «Алаш» газеті 
шығып тұрды. 1917 жылғы Ақпан революциясынан 
кейін əр түрлі бағыттағы бірқатар газеттер мен 
журналдар шыға бастады: маусым айынан бастап 
Семейде «Сарыарқа» апталық басылымы, «Абай» 
əдеби журналы мен «Халық сөзі» газеті, Оралда - 
«Ұран» газеті, Ташкентте пантүріктік жене жəдит 
бағытындағы екі басылым - бас редакторы Мұстафа 
Шоқай болған «Бірлік туы» мен «Жас алаш» газеті, 
Ақмолада «Қазақ газетіне жақын позиция ұстанған 
«Тіршілік» газеті шыға бастады.[



• 20-30-шы жылдардағы оқу-ағарту ісімен мəдениет мəселесі 
тарихымызда əлі толық анықтала қоймаған күрделі мəселе. 
Мұның басты себебі, осыған байланысты ресми 
мəліметтердің өзара кайшылықта болуы дер едік. 20-30-
шы жылдардғы ұлт зиялылардың ағартушылық қызметі 
арқылы тоталитарлық жүйесі қарсылығының ерекше түрі 
болғандығын көрсетуі біздіңше құптарлық пікір деуге 
болады. Кеңес заманында қазақтарда қазан 
революциясына дейін оқығандар болған жоқ деген тезис 
белең алып келгені баршаға мəлім. Ал шын мəнінде тарихи 
шындық басқаша болған. Профессор Х.Əбіжановтың 
статистикалық мəлім еттеріне сүйеніп жасаған мына 
мəліметгеріне сүйенсек, XX ғасырдың басында қазақ 
өлкесінде қазақтардан 3000-дай мұғалімдер, 600-ге жуық 
ауыл шаруашылық мамандары, ал 30-ға жуық қазақ 
азаматы жоғарғы медицина мамандық алған. Қазақтың 
ұлттық интелегенциясынын өсіп-өркендеуі қиын тарихи 
жағдайда жүрді.



• Бір жағынан уақыты өткен ескі қоғамдық қатынастар 
аяқтан тартып, мешеуліктен шығуға кедергі жасаса, екінші 
жағынан отарлық езгі, патшалықтың «əскери-полицейлік» 
тəртібінің күшейуі қазақ елінің алдағы болашағын күмəнді 
етті. Ақыры 1917 жылы Ақпан төңкерісі жеңіп, патша 
тақтан түсті. Қазақ демократиялық зиялылары бұл хабарды 
қуанышпен қарсы алып, ендігі жерде қазақ халкының 
бостандығын қамтамасыз ететін сəт жақындады деп сенді. 
Осыған байланысты, сол кездегі халықтың көңіл күйін А.
Байтұрсынов былайша сипаттайды; «Қазақтарға Ақпан 
Төңкерісі қаншалықты түсінікті болса, Қазан (əлеуметтік) 
Төңкерісі оларға соншалықты түсініксіз көрінді». Олар 
алғашқы революцияны қандай қуанышпен қабыл алса, 
тура сондай үреймен екіншісін қарсы алуға мəжбур болды.



• Алғашқы төңкерісті қазақтар тура түсініп, қуанышпен 
қарсы алса, ал бірініден бұл төңкерістің оларды патша 
үкіметінің қанауы мен зорлығынан құтқаруына жəне 
екіншіден, олардың өзімізді өзіміз басқарсақ деген ескі 
үмітін нығайта түсуінде еді. Міне осылайша қазақ 
зиялылары Ақпан төңкерісінің нəтижесінде ұлттық-азаттық 
қозғалыстың негізі мəселелері - ұлттық мемлекеттік 
дербестік алуға, мəдениетті өркендетуге жəне басқа 
мəселелерді шешуге мүмкіндік туады деген сенімде болды. 
Осы орайда оқу-ағарту саласына ерекше көңіл бөлген ең 
алдымен Түркістан Республикасы Халық комиссарлар 
Кеңесінің төрағасы Тұрар Рысқұловтың, сонымен бірге 
Сұлтанбек Қожанов, Нəзір Төреқұлов, Санжар 
Асфандияровтардың атқарған қызметтерін атап өткен 
орынды.


